
1.UVOD 
Ovim seminarskim radom želim prikazati neke karakterisrike i važnost evropskog suda pravde. Cilj pisanja 
ovog seminarskog rada mi je da prikažem neke osnovne pojmove ovog suda i pokušam ih objasniti 
korištenjem različite literature ali i nekim svojim zaključcima koji su sastavni dio ovog seminarskog rada. 
Mnogi građani država nastali na teritoriji bivše SFRJ imaju percepciju Evropske Unije kao neko mitsko 
odredište, u kojoj su dati odgovori na sve ekonomske i socijalne izazove današnjice, a samo je se važno 
priključiti. 
Mnoge doktrine su pratile razvoj unije, a također i njenih institucija, funkcionalističke, neofunkcionalističke, 
neorealističke, neofederalističke itd.a prevagu je odnosila jednim dijelom koncepcija o evropskoj 
superdržavi, a ponekad koncepcija o zajednici evropskih država. Uprkos opstrukcijama nekih važnih 
protagonista (De Gaulle, Tacher itd.), u okviru pravnog sistema Unije formiran je jedan jak segment 
nadnacionalnog prava (Supranational Law). Kao centralna pravosudna institucija, Evropski sud pravde 
(European Court of Justice), imao je veoma značajnu ulogu u stvaranju tog nadnacionalnog prava. Jedno 
od ovlaštenja koja su Sudu stajala na raspolaganju u tom procesu bila je i Odluka o prethodnom pitanju 
(Preliminary rulling) iz čl. 234 (stara numeracija 177) Ugovora o osnivanju Evropske Zajednice. 
Temelj savremenih prava čovjeka je u međunarodnoj zajednici konstituisan Poveljom Ujedinjenih nacija. 
To je imalo veliki značaj i veliki utijecaj na sva druga dokumenta koja se odnose na temu prava čovijeka. 
Opšta deklaracija o pravima čovjeka je imala veoma značajan uticaj jer se prva velika savremena 
kodifikacija desila sa donošenjem ove deklaracije i imala je značaj na donošenje čitavog niza dokumenata 
koji se odnose na pitanje sloboda i prava čovjeka. 
Sud pravde je takođe jedina institucija koja može dati mišljenje, na zamolbu nacionalnog suda, o 
tumačenju ili valjanosti odredaba zajedničkih pravnih akata koje provode institucije Unije. Ako su takva 
pitanja u procesu pred nacionalnim sudom, Sud pravde može, a u nekim slučajevima i mora dati 
prethodno rješenje. 
Sud pravde je takođe jedina instanca mjerodavna za pravorijek u sudovima zemalja članica u slučaju da je 
nacionalno pravosuđe pozove. Ovaj sustav garantuje jedinstvenu primjenu zajedničkog evropskog prava 
na cijelom području Evropske unije. 

